
Annotatsiya. Ushbu maqolada axborotli jarayonlar bo‘limini o‘qitish metodikasi tahlil

qilinib, zamonaviy ta’lim tizimida ushbu mavzuni samarali o‘qitish usullari ko‘rib chiqiladi.
An’anaviy yondashuvlarning cheklovlari va ularni bartaraf etish imkoniyatlari tahlil qilinadi.
Interfaol va innovatsion metodlar, jumladan, “Gamifikatsiya”, “Jamoaviy kod yozish”,
“Simulyatsion ta’lim”, “Teskari dars” hamda “Ma’lumotlar detektivi” kabi usullar tavsiya etiladi.
Ushbu metodlar o‘quvchilarning tanqidiy fikrlashini rivojlantirish, axborot ogimlarini to‘g'ri
tahlil qilish, media savodxonlik va axborot xavfsizligi ko‘nikmalarini shakllantirishga
yo‘naltirilgan. Shuningdek, maqolada o‘quvchilarning axborot bilan ishlash qobiliyatini
oshirishda mustaqil izlanish, loyiha asosida o‘qitish va muammoli ta’lim usullarining ahamiyati
yoritiladi. Tadqiqot natijalari zamonaviy texnologiyalarni o‘quv jarayoniga joriy etish orqali
axborotli jarayonlar bo‘limini o‘qitish samaradorligini oshirish mumkinligini ko‘rsatadi.

Kalit so‘zlar: Axborotli jarayonlar, interfaol metodlar, innovatsion ta’lim, gamifikatsiya,
teskari dars, simulyatsion ta’lim, media savodxonlik, axborot xavfsizligi, tanqidiy fikrlash,
muammoli ta’lim, raqamli texnologiyalar, mustaqil izlanish.

Abstract. This article analyzes the methodology of teaching the information processes
section and considers methods for effective teaching of this subject in the modern education
system. The limitations of traditional approaches and the possibilities of overcoming them are
analyzed. Interactive and innovative methods are recommended, including "Gamification",
"Team Code Writing", "Simulation Learning”, "Flip Lesson" and "Data Detective". These
methods are aimed at developing students' critical thinking, correct analysis of information
flows, and the formation of media literacy and information security skills. The article also
highlights the importance of independent research, project-based learning and problem-based
learning methods in improving students' ability to work with information. The results of the
study show that the effectiveness of teaching the information processes section can be
increased by introducing modern technologies into the educational process.

Keywords: Information processes, interactive methods, innovative education,
gamification, flipped classroom, simulation education, media literacy, information security,
critical thinking, problem-based learning, digital technologies, independent research.

AHHOTapMa. B faHHOUN cTaTbe aHaIM3MpyeTCs MeTOJMKa IpenojiaBaHUsl pasjesia
«MHpopMaLMOHHbBIE MPOLLECCHI» U paCCMAaTPUBAIOTCA MeTO/1bl 3G PEKTUBHOIO Npeno/aBaHus
JJAaHHOTO TNpeJMeTa B COBPEMEHHOU cHcTeMe 06pa30BaHUsl. AHAJIU3UPYIOTCA OrpaHUYEHUs
TPaZMLUOHHBIX TOJX0/0B U BO3MOKHOCTH HUX YCTPaHEHUs. PEKOMEHIYIOTCS MHTEPAKTUBHbIE
Y UHHOBAIlMOHHble MeTO/ibl, B TOM 4MCJ/e redMuUKals, COBMeCTHOEe IPOrpaMMHUPOBaHMUeE,
CUMYJISILUOHHOE 00y4eHUe, TepeBepHyToe 06yuyeHre U OOHapyKeHHe JaHHbIX. JTH METO/bI
HanpaBJjieHbl Ha pa3BUTHe KPUTHYECKOTO MBIIIJIEHUA CTYJEeHTOB, NPAaBUJIbHOTO aHaJM3a
MHPOPMALMOHHBIX  NOTOKOB, (OpMHpOBaHME  HABBIKOB  MeJUAarpaMOTHOCTH U
MHPOpMalLMOHHOU 6e30nacHOCTU. Takke B cTaThe NOAYEPKUBAETCS 3HaYeHUEe He3aBUCUMBIX

YCC/IelOBaHUM, TPOEKTHOTO 00y4YeHUs U P006/IeMHO-OPUEeHTUPOBAHHbIX METO/I0B 00y4eHUs
B COBEpIIEHCTBOBAaHUM YMeHUH ydaluxcd paboraTb ¢ HHPopMauueil. PesysbTaThl
MCC/el0OBaHUs MOKa3blBalOT, YTO MNOBBLICUTb 3Q(PEKTUBHOCTb INpenojaBaHUsA Kadeapsl
MHQOpPMAIMOHHBIX NPOLIECCOB MOXXHO 3a CYeT BHEeJpPEHHUs] COBPEMEHHBbIX TEeXHOJIOTUH B
y4eOHbIH Nporecc.

Kaiouegevle cnoea: UHbopManUoOHHBIE MpOLiecChl, HWHTEPAaKTHBHbIEe METO/bI,
MHHOBALlUOHHOEe 00pa3oBaHUe, redMUdUKalMs, NepeBepHYThI YpOK, CUMYJSALHOHHOE
obpasoBaHMe, MeAMArpaMOTHOCTb, WHGQOpPMALMOHHAsA 6e30MaCHOCTb, KPUTHUYECKoe
MblIlJIEHHWe, T[po6JeMHOe o6pasoBaHHe, LUPpPOBble  TEXHOJOTUHM, He3aBHUCHUMbIE
UcCle,0BaHUA.

Kirish

Zamonaviy jamiyatda axborotning ahamiyati tobora ortib bormoqda. Ragamli
texnologiyalar rivojlanishi natijasida axborotni qabul qilish, qayta ishlash va uzatish jarayonlari
keskin o‘zgardi. Shu sababli, axborotli jarayonlar tushunchasi ta’lim tizimida muhim o‘rin
egallaydi. Axborot texnologiyalari asoslari, jumladan, axborotli jarayonlarni o‘rganish
o‘quvchilarga zamonaviy muammolarni tushunish va yechish ko‘nikmalarini shakllantirishda
muhim vosita bo‘lib xizmat qiladi.

Axborotli jarayonlar bo‘limi informatika fanining asosiy yo‘nalishlaridan biri bo‘lib,
axborotning to‘planishi, saqlanishi, qayta ishlanishi va uzatilishiga oid bilimlarni oz ichiga
oladi. Bu bo‘limni samarali o‘qitish o‘quvchilarga nafagat nazariy bilimlarni, balki amaliy
ko‘nikmalarni ham singdirishga xizmat qiladi. Shu bois, ushbu bo‘limni o‘gitish metodikasini
to‘g'ri tanlash va takomillashtirish muhim ahamiyat kasb etadi.

Adabiyotlar tahlili. Axborotli jarayonlarni o‘qitish metodikasi bo‘yicha olib borilgan
tadqiqotlar ko‘plab xorijiy va mahalliy olimlar tomonidan o‘rganilgan. Ushbu bo‘lim axborot
texnologiyalari rivojlanishi bilan bog‘liq bo‘lib, o‘quvchilarning mantiqiy fikrlash qobiliyatini
rivojlantirish, axborotni qayta ishlash va undan samarali foydalanish bo‘yicha muhim bilim va
ko‘nikmalarni shakllantirishga qaratilgan.

Jonson D., Koenig M. “Information Science and Learning Technologies” nomli tadqiqotida
axborotli jarayonlarni o‘qitishda raqamli texnologiyalardan foydalanish muhimligi ta’kidlaydi.
Mualliflarning fikricha, zamonaviy o‘quvchilar uchun axborotli jarayonlarni tushuntirishda
kompyuter simulyatsiyalari, sun’iy intellekt texnologiyalari va interaktiv dasturlar qo‘llanilishi
kerak.[1]

O‘zbekistonlik olimlar ham axborotli jarayonlarni o‘qitish metodikasiga oid turli ilmiy
izlanishlar olib borgan. Ularning ishlari asosan ta’lim jarayoniga moslashtirilgan interaktiv
yondashuvlar va milliy ta’lim tizimidagi o‘ziga xosliklarni o‘z ichiga oladi.[2]

Jumladan, Karimov o‘z tadqiqotida axborotli jarayonlarni o‘gitishda konstruktivistik
yondashuv va amaliy mashg‘ulotlarning o‘rni haqida fikr bildirib, o‘quvchilarning mustaqil
izlanishi va loyihaviy ishlari axborotli jarayonlarni yaxshiroq tushunishga yordam berishini
ta’kidlaydi.[3]

Turdaliyev B. “Raqamli texnologiyalar va informatika ta’limi” asaridada axborotli
jarayonlar bo‘limini o‘gitishda zamonaviy ta’lim platformalari, masalan, Moodle va Google
Classroom singari vositalardan foydalanish samaradorligi ko‘rsatib o‘tib, elektron ta’lim

muhitidan foydalanish axborotli jarayonlarni o‘rganishda o‘quvchilarning faolligini oshirishga
yordam berishini aytib o‘tgan.[4]

Metodlar. Axborotli jarayonlar bo‘limini o‘qitishda an’anaviy metodlarga qo‘shimcha
ravishda interfaol va noodatiy yangi metodlarni joriy qilish samaradorlikni oshiradi. Quyida
tavsiya etiladigan innovatsion metodlar keltirib o’taman:

— “Jamoaviy kod yozish” (Collaborative Coding). O‘quvchilar kichik guruhlarga bo‘linib,
axborotli jarayonlarga oid muammolarni hal qiluvchi kod yoki algoritm yozishadi.

— “Teskari dars” (Flipped Classroom). O‘qituvchi ma’ruzani oldindan video yoki prezentatsiya
shaklida taqdim etadi, darsda esa amaliy mashg‘ulotlar o‘tkaziladi.

— “Hakaton” (Hackathon - qisqa muddatli loyiha ishlari). O‘quvchilar ma’lum bir axborot
jarayoni bilan bog‘liqg muammoni hal qilish uchun qisqa muddatli loyiha yaratishadi.

—  “Ma’lumotlar detektivi” (Data Detective). 0°‘quvchilarga noto‘liq yoki chalg‘ituvchi
ma’lumotlar berilib, ular tahlil qilish orqali to'g ri xulosaga kelishlari kerak bo‘ladi.

Axborotli jarayonlar bo‘limini o‘gitishda interfaol va noodatiy metodlardan foydalanish
o‘quvchilarning darsga bo‘lgan qiziqishini oshiradi, ularning tanqidiy fikrlash qobiliyatini
rivojlantiradi va bilimlarni amaliyotga tatbiq etish imkonini beradi.

Natija. Axborotli jarayonlar bo’limini o’qitishda “Ma’lumotlar detektivi” metodi ancha qo’l
keladi. Shu sababli bu metodni ko’rib chiqamiz:

“Ma’lumotlar detektivi” - o‘quvchilarning tanqidiy fikrlash qobiliyatini rivojlantirishga
garatilgan interfaol metod bo‘lib, bunda o‘quvchilar axborot ogimlarini tahlil gilish, ishonchli
va noto‘g’ri ma’'lumotlarni ajratish, axborotni qayta ishlash va to‘g'ri xulosalar chigarish kabi
ko‘nikmalarni shakllantiradilar. Bu metodni axborotli jarayonlarni o‘qitishda, ayniqgsa,
ma’lumotlarni yig‘ish, saqlash, qayta ishlash va uzatish mavzularida qo‘llash samarali

hisoblanadi.
Bosqich Mazmuni Faoliyatlar Natija
1. O‘qituvchi turli - Axborot manbalarini tanlash. | O‘quvchilar
Tayyorlov axborot - Soxta va ishonchli axborotni | axborotlarni
manbalarini aralashtirish. tekshirishga tayyor
tayyorlaydi - Grafiklar, matnlar va videolar | bo‘ladilar.
(haqiqiy va soxta tayyorlash.
ma’lumotlar).
2. Detektiv | O‘quvchilar kichik | - Guruhlarga materiallar O‘quvchilar
rolini guruhlarga tarqatish. mustagqil axborot
bajarish bo‘linib, berilgan - Berilgan axborotni tahlili qila
axborotni tahlil tekshirish. boshlaydilar.
qgiladilar. - Savollarga javob izlash:
1. Manba ishonchlimi?
2. Ma'lumot faktlarga
asoslanganmi?
3. Ma’'lumot manipulyatsiya
qilinganmi?

3 Guruhlar oz - Har bir guruh o‘z tekshiruv O‘quvchilar
Muhokama | tekshiruv natijasini taqdim etadi. axborotlarni
va tahlil natijalarini taqdim | - Boshqa guruhlar natijalarga | solishtirish va
etadilar va xulosa | baho beradilar. xulosalar
chigaradilar. - O‘qituvchi to‘g'ri va noto‘gri | chiqarishni
xulosalarni tushuntiradi. o‘rganadilar.
4. Xulosa O‘qituvchi - Ma’'lumotlarni tekshirish O‘quvchilar
chigarish va | axborotni bo‘yicha maslahatlar. kelajakda axborotni
qo‘llash tekshirish usullari | - Google Reverse Image tahlil qilish va
bo‘yicha yakuniy Search, fact-checking ishonchli
xulosalarni beradi. | saytlarini ko‘rsatish. manbalarni
- Statistik manipulyatsiyalarni | ajratishni
tushuntirish. o‘rganadilar.

Xulosa. Axborotli jarayonlarni o‘qitish metodikasi zamonaviy ta’lim jarayonining
ajralmas qismi bo‘lib, o‘quvchilarning axborot bilan ishlash qobiliyatini rivojlantirish, tanqidiy
va tahliliy fikrlashni shakllantirish hamda texnologik innovatsiyalarga tayyor bo‘lishini
ta’'minlashga qaratilgan. Bugungi raqamli jamiyatda axborotli jarayonlar bo‘limini o‘qitish fagat
nazariy bilim berish bilan cheklanmay, balki amaliy mashg‘ulotlar, interfaol metodlar va
muammoli ta’lim orqali o‘quvchilarni mustaqil fikrlashga o‘rgatishi lozim.

Ushbu tadqiqot doirasida axborotli jarayonlar mavzusini o‘qitishda samarali usullar tahlil
qilindi va yangi pedagogik yondashuvlar tavsiya etildi. An’anaviy ta’lim metodlarining
kamchiliklarini bartaraf etish magsadida “Jamoaviy kod yozish”, “Gamifikatsiya”, “Simulyatsion
ta’lim” kabi interfaol metodlar hamda “Teskari dars”, “Hakaton” va “Ma’lumotlar detektivi” kabi
noodatiy usullar taklif etildi. Ushbu metodlar nafaqat dars jarayonining samaradorligini
oshiradi, balki o‘quvchilarning axborotni tahlil qilish, xulosa chiqarish, innovatsion yechimlar
topish qobiliyatlarini ham rivojlantiradi.

Umuman olganda, axborotli jarayonlarni o‘qitish metodikasining takomillashtirilishi
o‘quvchilarning XXI asr ko‘nikmalariga moslashuvini ta’'minlaydi. Zamonaviy texnologiyalarga
asoslangan o‘qitish metodlarini joriy qilish orqali ta’lim jarayoni samarali, qiziqarli va natijaviy
bo‘lishi mumkin.

